
Leagtar amach an nóta seo mar threoir do na finnéithe a fhreastalaíonn ar chruinnithe 
Oireachtais ar líne, is é sin trí mheán na físchomhdhála.  
 
Bainfear úsáid as Microsoft Teams chun fianaise a thabhairt trí mheán na físchomhdhála.  
 
Tionóltar cruinnithe le finnéithe go poiblí agus craoltar beo iad ar fud cainéil éagsúla na 
meán de chuid Thithe an Oireachtais agus beo ar www.oireachtas.ie   
 

 

Roimh an gcruinniú  
• Seolfar cuireadh foirmiúil chugat nó seoladh cheana féin é, á iarraidh ort freastal ar 

chruinniú den Choiste iomchuí.  
• Iarrfar ort, nó iarradh ort cheana féin, mionsonraí an duine atá mar theagmhálaí agat 

nó a d’ainmnigh tú mar theagmhálaí agat, a sholáthar ionas gur féidir tástáil theicniúil 
a dhéanamh sna laethanta roimh an gcruinniú agus go mbeifear in ann dul i 
dteagmháil leis nó léi i gcás go dtiocfaidh deacrachtaí chun cinn le linn an chruinnithe 
(féach thíos). Déanfaidh comhalta foirne Thithe an Oireachtais teagmháil leat, a 
luaithe a bheidh na mionsonraí faighte, chun am a shocrú leat a bheidh oiriúnach le 
haghaidh na tástála sin.  

• Iarrfar ort a bheith ar fáil 15 nóiméad sula mbeidh tú le bheith os comhair an Choiste 
chun a chinntiú go bhfuil an nasc bunaithe, go bhfuil sé ag feidhmiú go maith agus 
gur féidir leis an duine ag taobh amháin an duine ag an taobh eile a chloisteáil agus 
a fheiceáil go soiléir. Beidh deis agat le linn an ama sin aon cheisteanna a chur maidir 
le do rannpháirtíocht sa chruinniú.  

 

Pribhléid 
Tá gach ní a bhaineann le pribhléid pharlaiminteach á phlé sa litir inar tugadh cuireadh duit. 
 

Ag nascadh leis an gcruinniú  
Beidh ríomhphost faighte agat ina mbeidh cuireadh chun cruinniú MS Teams lena chinntiú 
go bhfuil gach rud in ord. Beidh nasc sa ríomhphost sin trínar féidir leat dul isteach sa 
chruinniú ullmhúcháin sin.  
Beidh an cruinniú sin ar siúl roimh an gcruinniú sceidealta (féach thuas).  
 

http://www.oireachtas.ie/


Page 3 of 4 
 

 
 
Beidh ríomhphost faighte agat freisin ina dtabharfar cuireadh duit chun cruinniú MS Teams 
ina bhfuil an Coiste mar rannpháirtí. A luaithe a bheidh na réamhsheiceálacha curtha i gcrích, 
beidh cead agat páirt a ghlacadh sa chruinniú sin. Fanfaidh tú i “seomra feithimh fíorúil” go 
dtí go mbeidh an Coiste réidh chun do chuid fianaise a éisteacht. Tabharfaidh an Cathaoirleach 
cuireadh duit teacht isteach sa chruinniú.  

A mbeidh le feiceáil agus le cloisteáil againn agus agat féin le linn an chruinnithe 

Maidir leis an bhfotha físeáin a fhaigheann tú ó Microsoft Teams beidh ár gcóras craolacháin 
ag caitheamh leis mar fhotha ó cheamara breise agus nuair a bheidh sé roghnaithe ag ár n-
aonad craolacháin beidh sé á thaispeáint ar scáileáin mhóra sa seomra ina mbeidh an cruinniú 
coiste ar siúl.  
 
Is sa trian íochtair den scáileán a bheidh na fotheidil. Cinntigh, le do thoil, agus é sin san 
áireamh agat, go gcuirfidh tú tú féin os comhair do scáileáin agus go bhfanfaidh tú díreach sa 
suíomh sin le linn an chruinnithe. Is fearr, ar mhaithe le craoladh, go mbeidh tú le feiceáil i lár 
an scáileáin agus go mbeidh barr do chinn gar do bharr an scáileáin.  
 
Bíodh aird agat, le do thoil, ar an méid seo a leanas:  
 

• Iarrfar ort, roimh an gcruinniú, a léiriú an mian leat ráiteas tosaigh gearr a dhéanamh.  
• Más mian leat aon doiciméid a bheith ar taispeáint le linn an chruinnithe ba cheart 

duit na doiciméid sin a thabhairt do chomhaltaí foirne an Choiste roimh ré ionas go 
mbeidh siad in ann iad a chomhroinnt le comhaltaí agus a chraoladh go poiblí.  

• Le linn an chruinnithe, níor chóir go mbeadh plaicird nó a leithéid le feiceáil sa chúlra.  

• Aon uair a theastaíonn uait labhairt faoin ábhar sa chruinniú, déan cinnte nach bhfuil 
do mhicreafón curtha as. Ní gá ach cliceáil ar chnaipe an mhicreafóin, mar a 
thaispeántar san íomhá thíos. 
 

 
 
Tugtar méid áirithe nóiméad do gach comhalta Coiste (arna chur in iúl ag Cathaoirleach an 
Choiste) chun dul i mbun plé le finnéithe. Déan gach iarracht freagraí gonta a thabhairt agus 
bí ag féachaint don mhéid ama atá fágtha ag an gcomhalta atá i mbun cainte.  
 
Má cheapann tú tráth ar bith le linn an chruinnithe gur gá duit labhairt, ná bíodh drogall ort 
riamh sin a dhéanamh, ach bí sásta glacadh le húdarás an Chathaoirligh. Más mian leat 
labhairt ach nach bhfuil gá lena déanamh láithreach, tá gné in Teams ar a dtugtar “ardaigh do 
lámh” a d'fhéadfá a úsáid tríd an deilbhín a chliceáil, agus tiocfaidh dath eile air ansin.  
 

 
 
Má bhaineann tú úsáid as an ngné seo, iarrtar ort gan dearmad do lámh a ísliú trí chliceáil ar 
an deilbhín arís nuair a bheidh tú aitheanta ag an gCathaoirleach.  
 
I gcás go dtéann caighdeán an chainéil cumarsáide in olcas chomh mór sin nach bhféadfaidh 
an Coiste tú a fheiceáil nó a chloisteáil nó nach bhféadfaidh tú an Coiste a fheiceáil nó a 
chloisteáil, féadfaidh an Cathaoirleach a iarraidh ort gníomh a dhéanamh chun é sin a réiteach 
nó gan dul ar aghaidh agus ansin, logáil amach as an gcruinniú agus logáil isteach sa chruinniú 
an athuair. Bainfidh ár bhfoireann úsáid as an uimhir theagmhála chun a chinntiú go mbunófar 
an nasc cumarsáide a luaithe is féidir.  
 
Féadfaidh tú an fheidhm “chat” a úsáid freisin trí chliceáil ar an mbosca dialóige, mar a 
thaispeántar san íomhá thíos, agus teachtaireacht a chlóscríobh chun aird na Rúnaireachta a 
dhíriú ar aon deacracht le linn an chruinnithe. 
 

 
I ndiaidh an chruinnithe 
Féadfaidh comhalta den fhoireann um bainistiú finnéithe dul i dteagmháil leat chun roinnt 
aiseolais a bhailiú maidir le d’eispéireas.  

